
Pregled sedmičnih aktivnosti: 

Petak: 
 Džuma-namaz 
Subota: 
 Kurs sufare 
 Kurs Kur'ana 
 Hifz 
 Tedžvid (za muškarce) 
 Tedžvid (za žene) 
Nedjelja: 
 Vjerska pouka-mekteb za djecu 
 Podne-namaz 

*Podne, ikindija, akšam i jacija se klanjaju u 
džematu svakim danom u IKB-u 

Ponedjeljak-četvrtak: 
 1600-1800 –    Bosanska    

     dopunska škola 
Petak: 
 1900      – „Islam za tebe“ 
                    (susret omladine) 
Subota: 
 1900      –     Tribina 

Nedjelja: 
    –  Predavanje 
             (poslije podne-namaza) 

Za sve informacije kontaktirajte nas! 

*** 
Islamski kulturni centar Bošnjaka 

 u Berlinu e.V. 
Adalbertstraße 94 

10999 Berlin 
www.ikc-berlin.de 

 
 

Radno vrijeme: 
Po – Če 1200 – 2200 
Pe – Su 1100 – 2200 
Ne 1000 – 2200 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Commerzbank Berlin 
Kontonr.             238000400 
BLZ                    100 400 00 

Bankverbindung: 

Islamski 
kulturni centar 
Bošnjaka u 
Berlinu e.V. 

+49 30 695664-0 
+49 30 695664-44 
kontakt@ikc-berlin.de 

mailto:kontakt@ikc-berlin.de�


ISLAMSKI KULTURNI CENTAR BOŠNJAKA U 
BERLINU e.V. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Historijat 

Islamski kulturni centar Bošnjaka u 
Berlinu osnovan je 10. septembra 1989. 
godine, prije rušenja čuvenog ”Berlinskog zida”. 
U februaru 1990. godine Centar je kao 
udruženje sudski registrovan dobivši status e.V.  

U početnoj fazi okupljanja i zaživljavanja 
džemata, glavni problem predstavljao je prostor 
u kojem će se Bošnjaci Berlina i okolnih 
područja okupljati, upoznavati, družiti, te kroz 
raznovrsnost svojih aktivnosti sačuvati  
svoj bosanski jezik i islamski identitet.  
Agresijom na BiH u Berlin dolazi veliki broj 
muhadžira (prognanih). IKB pružio je utočište i 
pomoć velikom broju naših ljudi što je imalo 
osjetnog utjecaja i na broj članova džemata, koji 
se znatno povećao. Kako postojeće prostorije 
nisu mogle zadovoljiti potrebe, Centar se 
sredinom 1994. godine seli iz prostorija koje su 
se nalazile u Köpenickerstr. 9 u novi iznajmljeni 
prostor u Skalitzerstr. 104. 

U oktobru 2000. godine džemat je kupio 
zgradu za svoje potrebe kao Vakuf, trajno 
vlasništvo Islamske zajednice Bošnjaka u 
Berlinu. U 2004. godini Vakuf je nakon 
renoviranja dva sprata stavljen u upotrebu i 
Centar od tada sve svoje aktivnosti realizuje  u 
njemu. Finansijskom podrškom i nesebičnim 
angažmanom vrijednih članova,  prostorije su 
adaptirane i radne mogućnosti  IKB-a su u 
stalnom porastu. 
           U okviru IKB-a djeluje „Bošnjačka 
biblioteka“, koja obuhvata veliki asortiman 
knjiga na bosanskom i njemačkom jeziku. 
Knjižni fond biblioteke je u stalnom porastu.  
 Danas se IKB svakodnevno bavi 
kulturološkim, humanitarnim i socijalnim 
temama koje se tiču života Bošnjaka. 

Polja djelovanja 

Rad IKB-a obuhvata slijedeća polja: 

• vjerska edukacija 
• kulturološka zbivanja 
• humanitarno djelovanje 
• sportske aktivnosti 

● Najveće polje djelovanja, vjerska 
edukacija, je višestrano sazdana. Pored dnevnih 
namaza, petkom, subotom i nedjeljom se 
priređuju javne tribine i predavanja. U danima 
vikenda, IKB nudi nastavu Kur'ana,  arapskog 
jezika, sufare, tedžvida te mektepsku pouku 
za polaznike školskog uzrasta. Islamski 
kulturni centar Bošnjaka u Berlinu organizuje i 
niz drugih vjerskih manifestacija kao što su: 
mevludi, tevhidi, šeriatska vjenčanja, bajramske 
akademije, mektepska takmičenja i sl. 

● Kulturološka zbivanja, poput 
predavanja,  promocija knjiga, izložbi, okruglih 
stolova, predavanja gostiju, te unaprijeđenja 
interkulturalnog i interreligioznog dijaloga s 
ovdašnjim organizacijama i institucijama, 
predstavljaju važnu komponentu djelovanja  IKB-a. 

● Humanitarne aktivnosti karakterizira 
stipendiranje učenika, studenata i jetima u BiH i 
van nje. Uspjeh IKB-a se posebno ogleda u 
projektu sponzorstva jetima pod motom „Jetimi, 
ah naši jetimi“. U tom projektu učestvuje i sam 
IKB pored stipendiranja određenog broja učenika 
i studenata u medresama i fakultetima u 
domovini, Berlinu pa čak i u dalekoj Maleziji. 

● Nogomet, šah i stoni tenis su 
sportske aktivnosti IKB-a koje dolaze do izražaja 
kroz turnire koji se organizuju u povodu bajrama. 

Prostorije 

Na četiri sprata zgrade IKB-a održavaju 
se namazi (molitve) i predavanja ali i priredbe 
za posebne prigode kao i interkulturološki 
susreti s predstavnicima socio-religioznih 
projekata. Pri samom ulazu u IKB osjeti se 
dah bošnjačke vjere Islama, kulture i tradicije, 
bilo to pri uživanju u bosanskoj kahvi,  
specijalitetima  ili zajedničkom iftaru u 
restoranu. Na prvom spratu su učionice dok 
je na drugom mesdžid (džamija). Na trećem 
spratu je velika sala za konferencije i 
„Bošnjačka biblioteka“. 

 Bosanska dopunska škola 

Jedan od važnih faktora očuvanja svog 
identiteta u dijaspori je njegovanje maternjeg 
jezika i tradicije. U tom smislu od  februara 
2009. godine u prostorijama IKB-a se izvodi 
nastava Bosanske dopunske škole. Na taj 
način Islamski kulturni centar Bošnjaka u 
Berlinu objedinjuje vjersku i jezičku 
komponentu u očuvanju bošnjačkog identiteta 
mladih na Zapadu. 

Omladina 

Mnoga radna polja IKB-a vodi omladina 
odnosno studenti. Također predavanja petkom 
se izvode posebno za omladinu pod motom 
„Islam za tebe“ i obuhvataju teme 
svakodnevnog života muslimanske omladine 
u Berlinu. U okviru omladinskih aktivnosti 
važno mjesto zauzima i hor IKB-a kojeg čine 
mladi Bošnjaci u Berlinu. 

